
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভেলুয়া
২০১




দুষ্মণের সঙ্গে বিয়া হইয়াছে স্থির।

সিন্নি মানিয়াছি আমি থাকবেন পীর॥৬৬

দাণ্ডারা[১] পড়িবে কাইল সহরে বাজারে।

শুক শারীর বিয়া হবে কহি যে তোমারে॥

কিনিতে রাজার পাইক যাবে শুকশারী।

প্রভুরে কহিও তোমার এই ছল করি॥৭০

শুক শারীর মূল্য চাইবে এক সাউদের[২] ধন।

চৌদ্দ ডিঙ্গা চাই আরও রত্নাদি কাঞ্চন॥

দুষ্মণ কিনিয়া লবে করিবারে বিয়া।

শুক শারী কিন্যা লবে ডিঙ্গাধন দিয়া॥৭৪

চৌদ্দ ডিঙ্গা ধন লইয়া ভাসিব সাগরে।

এইখান হইতে আগে যাইবা ধার্ম্মিক সাধুর পুরে॥

ধনরত্ন দিবা তারে চৌদ্দ ডিঙ্গা ধন।

অভাগীর লাগিয়া হইল তার বিড়ম্বন॥৭৮



“তার পর চলিয়া যাইবা কাঞ্চন নগরে।

ভাটিয়াল বাকের ডিঙ্গা মধ্যে রাখিয়া প্রভুরে॥

তুমি গিয়া কহিও বার্ত্তা সাধু সদাগরে।

তোমার যে কন্যা সাধু ভেলুয়া সুন্দরী॥

ক্ষীরনদীর সাগর জলে ভাসে একেশ্বরী॥৮৩

মাও নাই বাপ নাই ভাসিয়া বেড়ায়।

কান্দিয়া কহিলা মোরে আসিবার দায়॥



“সেইখানেতে চইল্যা যাইবা সেই না শঙ্খপুরে।

তোমার প্রভু সদাগর যথায় বসত করে॥৮৭

কইও কইও তারে তুমি কইও সকল কথা!

প্রভুর লাইগ্যা মাও বাপের মনে আছে ব্যথা॥







	↑ দাণ্ডারা=ঢেঁড়া।

	↑ সাউদের = সাধুর।

		 এই পাতা শেষ সম্পাদিত হয়েছে ১৫:২২টার সময়, ১৪ মে ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

